MINUTI

KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU 74

L-Erbgħa, 20 ta’ Jannar, 2021.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2:07 p.m. 

L-Onor. Beppe Fenech Adami, President tal-Kumitat, ippreseda.

PREŻENTI

L-Onor. Glenn Bedingfield,  l-Onor. Clayton Bartolo (Ministru għat-Turiżmu u l-Protezzjoni tal-Konsumatur); l-Onor. Ian Castaldi Paris, l-Onor. Alex Muscat (Segretarju Parlamentari għaċ-Ċittadinanza u l-Komunitajiet); l-Onor. Chris Said; u l-Onor. Karol Aquilina (sostitut tal-Onor. Kristy Debono), kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru 73, li saret fit-13 ta’ Jannar 2021, ġew konfermati.

KORRISPONDENZA

Email datata 19 ta’ Jannar 2021, mibgħuta mill-Uffiċċju Nazzjonali tal-Verifika, li tinkludi  informazzjoni mitluba mill-Kumitat f’Laqgħa Nru 73 (Dok. 159); u

Email datata   19 ta’ Jannar 2021, mibgħuta mis-Sur Jason Vella, Kap Eżekuttiv ta’ Enemalta, li tinkludi kopja tal-Minuti mitluba f’Laqgħa Nru 73 (Dok. 160).

Filwaqt li l-Kumitat qabel li l-informazzjoni mibgħuta mill-Uffiċċju Nazzjonali tal-Verifika kellha tittella’ fuq il-website tal-Parlament, id-deċiżjoni dwar jekk l-informazzjoni mibgħuta minn  Enemalta kellhiex tittella’ fuq l-istess website, kienet se tittieħed fi stadju ulterjuri.

KONTINWAZZJONI TAL-EŻAMI TAR-RAPPORT TAL-AWDITUR GENERALI INTITOLAT “AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LTD. BY ENEMALTA CORPORATION” – PREŻENTAZZJONI ĠENERALI MILL-AWDITUR ĠENERALI DWAR IR-RAPPORT U L-KONKLUŻJONIJIET TIEGĦU (Dok. 154 u 154a)

Il-Kumitat irriżuma mit-13 ta’ Jannar 2021 id-diskussjoni dwar dan ir-rapport.

Iċ-Chairman stieden lill-Awditur Ġenerali u lill-uffiċjali li kienu qegħdin jakkumpanjawh sabiex jersqu madwar il-Mejda.

Is-Sur Charles Deguara, is-Sur Noel Camilleri, u s-Sur Keith Mercieca, Awditur Ġenerali, Deputat Awditur Ġenerali, u Assistent Awditur Ġenerali, ħadu posthom madwar il-Mejda.

Is-Sur Keith Mercieca kompla bl-overview, li kien qiegħed jagħti fil-laqgħa preċedenti, dwar ir-rapport.

L-Uffiċċju Nazzjonali tal-Verifika kien mitlub sabiex, sal-laqgħa li jmiss, jipprovdi lill-Kumitat din l-informazzjoni:

1. Jiġi kkonfermat, jew xort’oħra, li d-dokumenti li ġew ippreżentati lill-Kumitat minn Enemalta, u li kopja tagħhom ġiet mgħoddija lill-Awditur Ġenerali waqt l-istess laqgħa tal-Kumitat,  huma l-istess dokumenti li kellu aċċess għalihom l-NAO fil-proċess ta’ dan ir-rapport, jew jekk bħala Uffiċċju kellhomx aċċess għal aktar jew inqas dokumenti, u jekk il-Minuti li kellu aċċess għalihom l-NAO kenux iffirmati;

1. Kienx hemm miżata biex jinġabar id-dokument tat-tender, u jekk iva, kemm kien l-ammont; 

1. Tiġi provduta timeline dwar il-garanzija li għamel il-Gvern u li tkun tinkludi min għamel it-talba lill-Gvern, f’liema forma saret u f’liema stadju tal-proċess saret.  Tiġi provduta lill-Kumitat ukoll kull korrispondenza li seta’ kien hemm bejn il-konsorzju, Enemalta u l-Gvern dwar din it-talba;

1. Kemm kien l-ammont imniżżel fil-Cabinet Memo bħala li ġie approvat sabiex jingħata bħala garanzija; u 

1. Jekk l-ammont li finalment ingħata bħala garanzija kien aktar, ingħatatx l-approvazzjoni mill-Kabinett għal dan it-tibdil. 

Id-diskussjoni dwar dan ir-rapport kienet interrotta u baqgħet aġġornata.

Fit-3:47 p.m. iċ-Chairman aġġorna l-Kumitat bl-istess aġenda għal data li kellha tiġi kkomunikata aktar ‘il quddiem.

